                               ԻՐԱՎԱԿԱՆ ԱԿՏԻ ՀԻՄՆԱՎՈՐՈՒՄ 

          Հայաստանի Հանրապետության կառավարության 2010 թվականի   դեկտեմբերի   23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>>  որոշման մեջ վերաբաշխում կատարելու նախագծի ընդունման անհրաժեշտության վերաբերյալ
         1. Անհրաժեշտությունը – Ներկայումս Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեում իրականացվում է Հայաստանի Հանրապետության կառավարության 11 նոյեմբերի 2010 թվականի N 44 արձանագրային որոշմամբ  հավանության արժանացած  բարեփոխումների ծրագիրը: Բարեփոխումների ծրագիր-ժամանակացույցով նախատեսված են համակարգի կառուցվածքային փոփոխություններ, այդ թվում Երևան քաղաքի տարածքային ստորաբաժանումների քանակի կրճատման և սպասարկման գրասենյակների ստեղծման հետ կապված: Նշվածի հետևանքով անհրաժեշտություն է  առաջացել տարածքային ստորաբաժանումներում  (գրասենյակներում)  կատարել ընթացիկ և կապիտալ վերանորոգման աշխատանքներ:  
        2. Ընթացիկ իրավիճակը և խնդիրները –  Առկա խնդիրների լուծման   նպատակով առաջանում է անհրաժեշտություն Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին >> N 1748-Ն որոշմամբ նախատեսված  ցուցանիշներում կատարել վերաբաշխում`  <<Շենքերի և շինությունների կապիտալ  վերանորոգում>> հոդվածով նախատեսված միջոցների ավելացում 5000.0 հազար դրամի չափով  և համապատասխանաբար 5000.0 հազար դրամի չափով պակասեցում <<Շենքերի և շինությունների ձեռքբերում>> հոդվածում:
3. Տվյալ բնագավառում իրականացվող քաղաքականությունը-  Տվյալ բնագավառում իրականացվող քաղաքականության նպատակն է հանդիսանում Հայաստանում անշարժ գույքի կադաստրի համակարգի հետագա զարգացումը, գործառույթների իրականացման որակի բարձրացումը և համակարգի գործունեության թափանցիկության ապահովումը, համակարգում կոռուպցիոն ռիսկերի նվազեցումն ու քաղաքացիների և իրավաբանական անձանց սպասարկման որակի բարձրացումը, որը հնարավոր չէ առանց համակարգում արմատական բարեփոխումների իրականացման: 
       4. Կարգավորման նպատակը և բնույթը- Կարգավորման նպատակն է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեին Հայաստանի Հանրապետության պետական բյուջեից հատկացված ֆինանսական միջոցներով կոմիտեի աշխատակազմի տարածքային ստորաբաժանումների (գրասենյակների) կապիտալ և ընթացիկ վերանորոգման աշխատանքների կատարման ծավալների ապահովում է:
5. Ակնկալվող արդյունքը - Որոշման նախագծի ընդունման արդյունքում կապահովվի կոմիտեի աշխատակազմի տարածքային ստորաբաժանումներում(գրասենյակներում)` շինարարական կոնստրուկտիվ փոփոխություններ կատարելով, հաճախորդների սպասարկման  որակի զգալի բարելավվում և ընթացակարգերի պարզեցում, մասնավորապես նոր բարեկարգված գրասենյակներում հերթերի համակարգման սարքվորումների միջոցով հաճախորդների հոսքի կանոնակարգում և դիմում ընդունող աշխատակիցների ավելացման ու  դիմումների տրման ընթացակարգի պարզեցման  միջոցով սպասարկման ժամանակահատվածի կրճատում:
	Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և /կամ լրացումների անհրաժեշտությունը- չկան

	2
	Միջազգային պայմանգրերով ստանձնած պարտավորությունների հետ համապատասխանությունը- ստանձնած պարտավորություններ չկան


	Իրավական ակտն ընդունվելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանք 

	
	պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն առաջանում


	Տեղեկանք հասարակության մասնակցության մասին

	1
	հասարակությանը նախագծի վերաբերյալ իրազեկումը

	
	Որոշման նախագիծը կտեղադրվի Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի   www.cadastre.am կայքում:

	2
	հասարակության մասնակցությունը նախագծմանը և/կամ քննարկումներին

	
	-

	3
	Այլ տեղեկություններ (եթե այդպիսիք առկա են)

	
	-


